
LES ADVIS.



d’autant que leur acqueft depend en bonne partie de l’ap.
probation du monde, & elle du Chapitre des façonneries :
Sans doute s’ils eftoient plus habiles gens que Magiftrats,.
ou coment que ce ſoit efleuez de grades ou de dignité ; leur
raiſon voudroit, non pas-receuoir la loy de leurs qualitez,
mais fa leur donner, pour maintenir au milieu d’elles leurs
hoftes en reglemet. Et afin que ce reglemet paruft en l’exterieur,
tel qu’il feroit en l’interieur, elle voudroit flefchir.
& matter fous ſon ioug de prudence, l’imaginaire obligation
des exceptions affectées, ceremonies & grimaces fanfaronnes
de ces grades & qualitez-là : retranchant toutes
ces ſimagrées, & tout ce jargon de l’eſprit de ſuffiſance,
hormis la part neceffaire que le Public y prend, quand ces
gens font leur office. Fafcheux eſprits, de preferer à la raiſon
eſſentielle de faire les choſes, & bien fouuent à leurfruit ;
I’vfage d’vne formalité, moulée fur la fantaific d’y
ne Foire ou d’vn Marché : car i’appelle ainſi ceſte foule :
vulgaire, de qui l’approbation leur ſert de mire vnique. Et
fi ces gens enyurcz en la complaiſance de leur fortune, ſe
conſolent d’vn tel reproche par compagnie, ils n’ont pas
au moins ce contentement, dont le defir eſt infeparable
d’vne ame bien & richement née, c’eſt de tirer ſon eſtime
hors de la preſſe, & mefines hors du pair s’il eſt poſſible :
& fi n’ont pas aufli l’honneurs qu’vn plus habile homme
que ces compagnons de leur fadaiſe, foubs l’exemple
deſquels ils ſe couurent, les tienne pour des ceruelles de
confequence ou bien ſoudées : adiouftons, ny qu’il manque
de ſe mocquer d’eux, les reputant pour des idoles, &
rien plus. Mais apres auoir reprefanté leurs mœurs, & confequemment
exprimé par antithefe, quelles doiuent cftre
en cas pareil, celles des honneftes gens & ſolides, tout cela pour
l’intereft que l’Eftat prend aux ſageſſes & aux folies ;
de ceux qui rempliſſent les charges, puiſſances & dignitez ;
ie vais adioufter icy le Coloffe farceſque de Ronſard, pour
voir s’il fera la peincture de ces meſſieurs les illuſtres, ou
s’ils feront la ſienne.

